
Ժողովրդագրական ծերացման հիմնահարցի վերաբերյալ արտասահմանյան և 
հայրենական գիտնականների հետազոտությունները, ինչպես նաև հեղինակների 
ուսումնասիրության արդյունքները փաստում են, որ ժողովրդագրական ծերացման 
բարձր մակարդակն առաջացնում է նաև ազգային անվտանգության հիմնախնդիր: 
Բացի այդ, ծերացման գործընթացը նշանակալի ազդեցություն ունի տնտեսական, 
սոցիալական մի շարք ոլորտների վրա: Այս համատեքստում, հոդվածում վերլուծվել 
են ՀՀ ժողովրդագրական գործընթացների փոփոխությունները, բնակչության ծե-
րացման առկա վիճակը, բացահայտվել են դրա վրա ազդող գործոնները, ինչպես 
նաև քննարկվել են ծերացման հետևանքները: 

Հետազոտության արդյունքները փաստում են, որ ՀՀ-ում ժողովրդագրական 
ծերացման հիմնական պատճառը ոչ միայն ծնելիության մակարդակի նվազումն է, 
այլև մեծ չափերի հասնող արտագաղթը: 

 
Հիմնաբառեր. ժողովրդագրական գործընթացներ, ծնելիության նվազում, ընդհա-

նուր մահացության գործակից, արտագաղթ, ծերացում, տարիքային 
կառուցվածքի փոփոխություն, մեդիանական տարիք 

JEL: J11, R23 
DOI: 10.52174/1829-0280_2021_4_95 

 

 
Ներածություն։ Պետության սոցիալ-տնտեսական զարգացման համար կա-
րևոր նշանակություն ունի ժողովրդագրական իրավիճակը: Ցանկացած տնտե-
սական համակարգ անքակտելիորեն կապված է ժողովրդագրության հետ: 
Բնակչության թվաքանակի և սեռատարիքային կառուցվածքի փոփոխու-
թյուններն ուղղակիորեն ազդում են հասարակական կյանքի բոլոր ոլորտ-
ների զարգացման տեմպերի վրա:  

Աշխարհում տեղի ունեցող ժողովրդագրական փոփոխությունները նոր 
մարտահրավերներ են ծնել գրեթե բոլոր երկրների համար: Ծնելիության ան-
կումը, միջազգային միգրացիայի և կյանքի սպասվող տևողության աճը վեր-
ջին մի քանի տասնամյակների ընթացքում դրամատիկ ազդեցություն են 
ունեցել բնակչության տարիքային կառուցվածքի վրա, և գլոբալ մակարդա-
կով նշանակալի է դարձել ժողովրդագրական ծերացման աճի միտումը:  

ՀՀ ժողովրդագրական իրավիճակի առկա հիմնախնդիրներից է բնակ-
չության ժողովրդագրական ծերացումը, որի ընթացքը հանրապետությունում 
հետխորհրդային տարիներին մեծապես արագացել է: Բնակչության ծերա-
ցումը կամ ժողովրդագրական ծերացումը երկարատև ժողովրդագրական 
փոփոխությունների, բնակչության վերարտադրության, ծնելիության, մահա-
ցության և դրանց հարաբերակցություններում տեղ գտած տեղաշարժերի, 
ինչպես նաև միգրացիայի հետևանք է։ 

Սույն հետազոտության նպատակն է գնահատել ու վերլուծել ՀՀ ժո-
ղովրդագրական ծերացման մակարդակներն ըստ Երևան քաղաքի և մար-
զերի, բացահայտել բնակչության ծերացման վրա ազդող գործոնները, ինչ-
պես նաև իրականացնել ծերացման հետևանքների խմբավորում:  

 

Գրականության ակնարկ։ Աշխարհում 19-րդ դարի սկզբին մարդկության 
պատմության մեջ առաջին անգամ բնակչությունը հատեց 1 միլիարդի սահ-
մանը, իսկ 20-րդ դարում բնակչության աճը հասավ աննախադեպ ցուցա-

նիշների՝ 1920 թ. կազմելով 2 մլրդ, իսկ 1999 թ.՝ 6 մլրդ1: Ներկայումս բնակ-
չության թիվը հասել է շուրջ 7.9 միլիարդի: Սակայն պետք է նշել, որ 21-րդ 
դարում աշխարհի բնակչության թվի տարեկան աճի տեմպը նվազել է՝ 
կազմելով 1.2-1.3% (մինչև 1990 թ. տատանվել է 1.8−2%-ի սահմանում, որից 
հետո սկսել է կայուն կերպով նվազել)2:  

Աշխարհի բնակչության թվի աճի դանդաղման ու ծնելիության նվազման 
միտումները, մահացության կրճատման հետ մեկտեղ, պայմանավորված են 
նաև տնտեսական աճի մեջ գիտատեխնիկական առաջընթացի դերի բարձ-
րացմամբ, տնտեսության ակտիվ կազմի մեջ կանանց ինտենսիվ ներգրավ-
վածությամբ և մարդկային կապիտալում կատարվող ծախսերի աճով3: Ըստ 
ՄԱԿ-ի հրապարակման՝ 2019 թ. արձանագրվել է, որ աշխարհում 65 և 
բարձր տարիքի անձանց թիվը կազմել է 703 մլն մարդ: Կանխատեսվում է, 
որ այդ ցուցանիշը կկրկնապատկվի և 2050 թ. կհասնի 1.5 միլիարդի4: Այս-
պիսով՝ կարելի է արձանագրել, որ աշխարհի բնակչությունը ծերանում է: 
«Ծերացած» բնակչությունը պատմական զարգացման արդյունք է և հատուկ 
է զարգացած երկրներին, երբ բնակչությունը մինչև 65−70 տարեկանում 
ցածր մահացության պայմաններում թևակոխում է «ծեր» տարիք՝ ավելաց-
նելով ծերացածների թիվը և մահացությունը՝ վերջիններիս հաշվին5: Հա-
մաձայն ՄԱԿ-ի «Զարգացում ծերացող աշխարհում» համաշխարհային 
տնտեսական և սոցիալական հետազոտություն - 2007 թ. հրապարակման` 
ժողովրդագրական ծերացման գործընթացում առանձնացվում է երեք փուլ.6  

Առաջին փուլում կյանքի սպասվող տևողությունն աճում է, սակայն 
բնակչությունը երիտասարդանում է՝ ի հաշիվ երեխաների և մանկական մա-
հացության անկման առաջանցիկ տեմպերի: Այս փուլում տարիքային կա-
ռուցվածքի փոփոխությունները նշանակալի չեն։ 

Երկրորդ փուլում, երբ սկսվում է ծնելիության անկումը, տարիքային կա-
ռուցվածքը տեղաշարժվում է դեպի բարձր տարիք, ինչը հանգեցնում է բնակ-
չության մեջ երեխաների մասնաբաժնի նվազման և տարեցների տեսակա-
րար կշռի ավելացման, ընդ որում՝ տարեցների մասնաբաժնի ավելացումը 
տեղի է ունենում առաջանցիկ տեմպերով։ Ծնելիության շարունակական ան-
կումը հանգեցնում է տարիքային կառուցվածքի հիմնարար տեղաշարժի՝ 
խախտելով սեռատարիքային բուրգի հիմքերը և բրգաձևությունը։  

Ժողովրդագրական ծերացման երրորդ փուլում (ծնելիության և մահա-
ցության երկարատև նվազումից հետո) երեխաների և աշխատունակ տա-
րիքի բնակչության մասնաբաժինները նվազում են, իսկ տարեցներինը՝ ավե-

5 Տե՛ս Խոջաբեկյան Վ., Գալստյան Ա., Փափազյան Խ., Պետրոսյան Մ., Ժողովրդագրական 

գործընթացները Հայաստանում, «21-րդ ԴԱՐ», 2 (16), 2007, էջ 120: 
6 Տե՛ս World economic and social survey 2007, Development in an ageing world, United Nations 

2007, https://www.un.org/en/development/desa/policy/wess/wess_archive/2007wess.pdf, An ageing 
world population, էջ V: 

https://www.ncbi.nlm.nih.gov/pubmed/?term=Van%20Bavel%20J%5BAuthor%5D&cauthor=true&cauthor_uid=24753956
https://www.ncbi.nlm.nih.gov/pmc/articles/PMC3987379/
https://countrymeters.info/ru/World#death_clock
https://www.un.org/en/development/desa/policy/wess/wess_archive/2007wess.pdf

լանում։ Վերոնշյալ փուլում կյանքի սպասվող տևողության բարձրացումը 
դառնում է բնակչության ծերացման ամենակարևոր գործոնը:  

Գ. Մարոիզան, Ա. Բելանգերը և Վ. Լուտցը «Բնակչության ծերացում, 
միգրացիա և արտադրողականություն» գիտական հոդվածում քննարկել են 
ԵՄ անդամ 28 երկրի բնակչության ծերացման ցուցանիշները, իրականացրել 
կանխատեսումներ, ինչպես նաև մատնանշել, որ տնտեսության վրա բնակ-
չության ծերացման բացասական հետևանքների ազդեցությունը հնարավոր է 
մեղմել միգրացիայի ծավալների և աշխատուժի մասնակցության աստիճանի 
փոփոխության միջոցով7:  

Ա. Ֆիգլիյուոլին, Վ. Ֆլամինին, Վ. Մովաթը և այլք «Աճող ցավեր. պատ-
րա՞ստ է Լատինական Ամերիկան բնակչության ծերացմանը» գիտական 
աշխատությունում գնահատել են Լատինական Ամերիկայի երկրների ժո-
ղովրդագրական ծերացման ֆինանսական ծախսերը, քննարկել են ծերաց-
ման հետևանքների ազդեցությունը հարկաբյուջետային կայունության, պե-
տական կենսաթոշակային և առողջապահական համակարգերի վրա8: 

Ս. Գիտել-Բաստենիդը, Ս. Ջորգուլի Սաուչեդոն, Ս. Շերբովը չափել են 
Կենտրոնական և Հարավային Ամերիկայի բնակչության ծերացման մակար-
դակը՝ կիրառելով այլընտրանքային ցուցանիշ՝ տարեցների կախվածության 
հեռանկարային գործակից9:  

Դ. Բլումը «Ժողովրդագրական ցնցումներ» հոդվածում քննարկել է ժո-
ղովրդագրական գործընթացների փոփոխությունները գլոբալ մակարդակով, 
ինչպես նաև վեր է հանել ծերացման բացասական ազդեցությունները տնտե-
սական աճի, բյուջեի կայունության, անվտանգության և բնակչության կենսա-
մակարդակի վրա10: 

Ժողովրդագրական ծերացման հիմնախնդիրների վերաբերյալ մանրա-
զնին հետազոտություններ, վիճակագրական հրապարակումներ, կանխատե-
սումներ են իրականացնում ՄԱԿ-ը, ԱՄԿ-ն, Համաշխարհային բանկը, 
ՏՀԶԿ-ն և մի շարք այլ միջազգային կառույցներ:  

ՀՀ վիճակագրական կոմիտեն 2007 թ-ից հրապարակում է ընդհանուր 
ժողովրդագրական խնամառության գործակիցը, իսկ 2017 թ-ից սկսած՝ երի-
տասարդների, տարեցների ժողովրդագրական խնամառության, ինչպես նաև 
ծերացման գործակիցները11: 

                                                             

7  Տե՛ս Marois G., Bélanger A. and Lutz W., Population aging, migration, and productivity in 
Europe, Proc Natl Acad Sci U S A. 2020 Apr 7; 117(14): 7539–7541. Published online 2020 Apr 
7. doi: 10.1073/iti1420117 www.pnas.org/cgi/doi/10.1073/pnas.1918988117 

8  Տե՛ս Figliuoli L., Flamini V., Mowatt R. and others, Growing pains: Is Latin America prepared for 
population aging, International Monetary Fund 2018, 
https://www.imf.org/en/Publications/Departmental-Papers-Policy-Papers/Issues/2018/04/16 
/Growing-Pains-Is-Latin-American-Prepared-for-Population-Aging-45382, 195 էջ: 

9  Տես՛ Gietel-Basten S., Giorguli Saucedo S., Scherbov S., Prospective measures of aging for 
Central and South America, Citation: Gietel-Basten S, Saucedo SEG, Scherbov S. (2020) 
Prospective measures of aging for Central and South America. PLoS ONE 15(7): e0236280. 
https://doi.org/10.1371/journal.pone.0236280 

10 Տե՛ս Блум Д., Демографические потрясения; Финансы и Развитие, Март, 2016, 
https://www.imf.org/external/russian/pubs/ft/fandd/2016/03/pdf/bloom.pdf, էջ 6-11: 

11 Տե՛ս ՀՀ ժողովրդագրական ժողովածու - 2017, ՀՀ ԱՎԾ, Եր., 2017, էջ 36: 

http://www.pnas.org/cgi/doi/10.1073/pnas.1918988117
https://www.imf.org/en/Publications/Departmental-Papers-Policy-Papers/Issues/2018/04/16%20/Growing-Pains-Is-Latin-American-Prepared-for-Population-Aging-45382
https://www.imf.org/en/Publications/Departmental-Papers-Policy-Papers/Issues/2018/04/16%20/Growing-Pains-Is-Latin-American-Prepared-for-Population-Aging-45382
https://www.imf.org/external/russian/pubs/ft/fandd/2016/03/pdf/bloom.pdf

Ժողովրդագրական ծերացման հիմնախնդիրները գտնվում են նաև հայ-
ազգի գիտնականների, հետազոտողների ուշադրության կենտրոնում (Վ. 
Խոջաբեկյան, Ռ. Եգանյան, Դ. Հախվերդյան, Մ. Ֆահրադյան, Ս. Մանուկ-
յան, Ս. Կարապետյան և այլք):  

ՀՀ ժողովրդագրական գործընթացների վերաբերյալ գիտական բազմա-
թիվ աշխատություններ ունի ակադեմիկոս Վ. Խոջաբեկյանը: ՀՀ-ում բնակ-
չության ծերացման գործընթացը, դրա վրա ազդող գործոնները, «ծեր» և 
«ծերացած» բնակչություն հասկացությունների վերաբերյալ բազմաթիվ հեղի-
նակների տեսակետները քննարկվել ու վերլուծվել են Վ. Խոջաբեկյանի «Ժո-
ղովրդագրական գործընթացները Հայաստանում» գիտական հոդվածում12:  

Տնտեսագիտության դոկտոր, պրոֆեսոր Դ. Հախվերդյանի «Համաշ-
խարհային տնտեսության ժողովրդագրական հիմքերը. գլոբալ ծերացում» 
վերտառությամբ գիտական հոդվածում քննարկվել են ժողովրդագրական 
ծերացման միտումները գլոբալ մակարդակով, վերլուծվել է համաշխարհային 
տնտեսության զարգացման վրա բնակչության ծերացման գործոնի ազդե-
ցությունը, ինչպես նաև վեր են հանվել ՀՀ ժողովրդագրական ծերացման 
մարտահրավերները13:  

Ժողովրդագրական անվտանգության հիմնահարցերը վերլուծվել են 
պրոֆեսոր Մ. Ֆահրադյանի «Ժողովրդագրական անվտանգության գնա-
հատման վիճակագրական ցուցանիշների համակարգը և դրա կարգավոր-
ման հիմնահարցերը Հայաստանի Հանրապետությունում» խորագրով գիտա-
կան հոդվածում14: Հեղինակը կարևորել է ժողովրդագրական անվտանգու-
թյան գնահատման ժամանակ վիճակագրական ցուցանիշների համակարգի 
կիրառումը, իսկ բնակչության ծերացումը համարել է ազգային անվտանգու-
թյան կարևորագույն հիմնախնդիրներից մեկը: 

Այսպիսով՝ միջազգային և հայրենական գրականության ուսումնասիրու-
թյունից կարելի է փաստել, որ ժողովրդագրական ծերացման հիմնախնդիրն 
արդիական է բազմաթիվ երկրներում, սակայն յուրաքանչյուրում՝ ինչպես ծե-
րացման խորությունը և սրությունը, այնպես էլ դրա հետևանքները դրսևոր-
վում և դիտարկվում են յուրովի:  
 

Հետազոտության մեթոդաբանություն։ ՀՀ բնակչության ծերացման հիմ-
նախնդիրները ժողովրդագրական գործընթացների փոփոխության համա-
տեքստում ուսումնասիրությունն ուղեկցվել է հայրենական և միջազգային 
մասնագիտական գրականության ուսումնասիրությամբ և վերլուծությամբ, 
ժողովրդագրական ծերացման ցուցանիշների հաշվարկման ընդունված մե-
թոդաբանության դիտարկմամբ: Ժողովրդագրական ծերացման գնահատ-
ման համար կիրառելի են երկու տեսակի ցուցանիշներ՝ հիմնված հետահա-

                                                             

12 Տե՛ս Խոջաբեկյան Վ., Գալստյան Ա., Փափազյան Խ., Պետրոսյան Մ., նշվ. աշխ., էջ 117-137: 
13 Տե՛ս Հախվերդյան Դ., Փախլյան Ա., նշվ. աշխ., էջ 107-125, 

http://www.noravank.am/upload/pdf/7.David_Hakhverdyan_Anna_Pakhlyan_21_DAR_06_2014.pdf 
14 Տե՛ս Ֆահրադյան Մ., Ժողովրդագրական անվտանգության գնահատման վիճակագրական 

ցուցանիշների համակարգը և դրա կարգավորման հիմնահարցերը Հայաստանի Հանրապե-
տությունում, «Բանբեր ՀՊՏՀ», 3, 2017, էջ 83-92,  
https://asue.am/upload/files/science/banber/2017-year-3/10-B_2017.3-9.pdf 

http://www.noravank.am/upload/pdf/7.David_Hakhverdyan_Anna_Pakhlyan_21_DAR_06_2014.pdf
https://asue.am/upload/files/science/banber/2017-year-3/10-B_2017.3-9.pdf

յաց (ժամանակագրական) տարիքի հայեցակարգի վրա15։ 
Առաջին տեսակի ցուցանիշներից է տարեց անձանց մասնաբաժինն 

ընդհանուր բնակչության թվաքանակում կամ առանձին տարիքային խմբում:  
Ներկայումս ԵՄ-ն և ՏՀԶԿ-ն ծերացման չափման համար (որպես սահ-

մանային տարիք) կիրառում են 65 տարեկանը, իսկ ՄԱԿ-ը՝ և՛ 65 տարեկա-
նը, և՛ 60-ը։ Վերոնշյալի համատեքստում՝ մասնագիտական գրականության 
մեջ ծերացման փուլերի ու մակարդակների որոշման համար ներկայացված 
են ժողովրդագրական ծերացման բազմաթիվ սանդղակներ, որոնցից առա-
վել հայտնի է Ժ. Բ. Գարնյե - Է. Ռոսեթի սանդղակը:  

ՄԱԿ-ի ժողովրդագրական ծերացման սանդղակի հաշվարկման մեթո-
դաբանությունը հարմարեցված է գլոբալ մակարդակով բնակչության ծերաց-
ման ուսումնասիրությանն ու համեմատությանը, իսկ Ռոսեթի մեթոդը, մեր 
կարծիքով, թույլ է տալիս վերոնշյալ գործընթացն ուսումնասիրել ավելի խո-
րությամբ, այդ թվում՝ տարածաշրջանային մակարդակով։ Հետևաբար՝ սույն 
հետազոտության մեջ ծերացման գործընթացի համապարփակ ուսումնասի-
րության և վերլուծության համար օգտագործվել են և՛ ՄԱԿ-ի, և՛ Գարնյե-Ռո-
սեթի ժողովրդագրական ծերացման սանդղակները (աղյուսակ 1): 

 

Աղյուսակ 1 
Ժողովրդագրական ծերացման սանդղակները16 

 

Փուլեր 

60 և բարձր 
տարիքի 

բնակչության 
մասնաբաժինը 
(ըստ Ռոսեթի) 

Բնակչության ծերացման 
մակարդակը և փուլերը 

65 և բարձր 
տարիքի 

բնակչության 
մասնաբաժինը 
(ըստ ՄԱԿ-ի) 

Բնակչության 
ծերացման 

մակարդակը և 
փուլերը 

1 8-ից ցածր ժողովրդագրական 
երիտասարդություն 4-ից ցածր երիտասարդ 

բնակչություն 

2 8−10 ծերության առաջին շեմ 4−7 
ծերացման շեմին 

գտնվող 
բնակչություն 

3 10−12 ծերության շեմ 7-ից բարձր ծերացող 
բնակչություն 

4 12 և բարձր ժողովրդագրական 
ծերություն   

 12−14 
ժողովրդագրական 
ծերության առաջին 

մակարդակ 
  

 14−16 միջին   
 16−18 բարձր   
 18 և բարձր շատ բարձր   

 
 Ըստ Գարնյե-Ռոսեթի սանդղակի՝ ժողովրդագրական ծերացումը սկսվում 

է այն պահից, երբ 60 և բարձր տարիքի բնակչության տեսակարար կշիռը 

                                                             

15 Տե՛ս Барсуков В.Н., Демографическое старение населения: методы оценки. Вопросы 
территориального развития, 4(14), 2014 [Barsukov VN. Population ageing: assessment methods. 
Voprosy territorial'nogo razvitiya, 4(14), 2014 (In Russ.)]. URL: http://vtr. isert-ran.ru/article/1404 

16 Տե՛ս Народонаселение. Энциклопедический словарь. М.: БСЭ, 1994, էջ 112: O классификации 
населений по степени демографического старения см. Россет Э., Процесс старения 
населения, М.: Статистика, 1968, էջ 68-72: 

http://vtr/

գերազանցում է բնակչության ընդհանուր թվի 12%-ը, իսկ համաձայն ՄԱԿ-ի 
ժողովրդագրական ծերացման սանդղակի՝ 7%-ը (65 և բարձր տարիքի բնակ-
չության տեսակարար կշիռն ընդհանուր բնակչության մեջ)17։  

ՀՀ-ում ժողովրդագրական ծերացման մակարդակները, ծնելիության, 
մահացության և բնական հավելաճի ցուցանիշներն ուսումնասիրվել են հիմ-
նականում 1990−2020 թթ. ժամանակահատվածի համար, իսկ ծերացման 
մակարդակն ըստ սեռի և մարզերի՝ 2001−2020 թթ., քանի որ մարզերի վե-
րաբերյալ ելակետային տվյալները հասանելի են 2001 թ-ից: 

Ժողովրդագրական ծերացման երկրորդ խմբի ցուցանիշներից են բնակ-
չության միջին ու մեդիանական տարիքները։ Միջազգային կազմակերպու-
թյունների կողմից առավել լայն կիրառություն է ստացել երկրորդ ցուցանիշը, 
քանի որ վերջինս ավելի կայուն է տվյալների շեղումներից։ ՀՀ պաշտոնա-
կան վիճակագրությունում հաշվարկվում է միայն բնակչության միջին տարի-
քի ցուցանիշը։ Սույն հետազոտության մեջ հաշվարկվել է ՀՀ բնակչության 
մեդիանական տարիքը (ինչպես ըստ հանրապետության, այնպես էլ ըստ 
մարզերի): 
 

Վերլուծություն։ Ըստ ՄԱԿ-ի սանդղակի՝ ՀՀ բնակչությունը 1993 թ-ից, իսկ 
ըստ Ռոսեթի՝ 1996 թ-ից համարվում է ծերացող, քանի որ բնակչության կա-
ռուցվածքում 65 (60) և բարձր տարիքի բնակչության մասնաբաժինը համա-
պատասխանաբար կազմել է 7.1% և 12.1%՝ գերազանցելով սահմանված շեմե-
րը18։  

ՀՀ-ում ժողովրդագրական ծերացման մակարդակը (ընդհանուր բնակ-
չության մեջ 65 և բարձր տարիքի անձանց մասնաբաժինը) 1992 թ. համեմա-
տությամբ տարեկան, միջին հաշվով, աճել է 2.3 տոկոսային կետով և 2020 թ. 
կազմել 12.6%, իսկ ըստ Ռոսեթի, ավելանալով 2.1 տոկոսային կետով, կազմել 
է 19.3% (գծապատկեր 1)։  

 

 
 

Գծապատկեր 1. ՀՀ ժողովրդագրական ծերացման մակարդակները  
1992−2020 թթ. (%)19 

                                                             

17 Տե՛ս United Nations. The ageing of populations and ist economic and social implications. N.Y., 
1956, էջ 7: 

18 Տե՛ս Հայաստանի վիճակագրական տարեգիրք - 2001, ՀՀ ԱՎԾ, Եր., 2002, էջ 24-25:  
19 Կազմված է հեղինակների հաշվարկների հիման վրա՝ ըստ ՀՀ ՎԿ տվյալների բազայի: 

Եթե 20-րդ դարի 90-ական թվականներին ՀՀ բնակչությունը համար-
վում էր ծերացող, ապա 2018 թ-ից կարելի է դասել ժողովրդագրական ծե-
րացման շատ բարձր մակարդակ ունեցող երկրների շարքին (աղյուսակ 1)։  

Ժողովրդագրական անցման ընթացքում ծնելիության և մահացության 
անկումն այն երկու հիմնական «ուժերն» են, որոնք տարբեր ճանապարհնե-
րով հանգեցնում են բնակչության ծերացման։ Մասնագիտական գրականու-
թյան մեջ կիրառվում են ծերացման հետևյալ տեսակները. «ծերացում ներ-
քևից»՝ պայմանավորված ծնելիության անկմամբ, «ծերացում վերևից»՝ պայ-
մանավորված բնակչության թվաքանակում տարեցների մասնաբաժնի ավե-
լացմամբ և երկարակեցությամբ20։ 

ՀՀ-ում ժողովրդագրական ծերացման հիմնական պատճառներից մեկը 
ծնելիության մակարդակի կտրուկ անկումն է։ ՀՀ-ում 1990−2020 թթ. արձա-
նագրվել է ծնունդների թվի նվազում: 1990 թ. ծնելիության ընդհանուր գոր-
ծակիցը 22.5‰ է (79 882 ծնվածներ), իսկ 2000 թ., 1990 թ. համեմատու-
թյամբ, վերոնշյալ ցուցանիշը գրեթե կրկնակի կրճատվել է: 2020 թ., 1990 թ. 
համեմատությամբ, ծնվածների թիվը կրճատվելով 43 259-ով՝ կազմել է 
12.3‰ (գծապատկեր 2):  

 

 
 

Գծապատկեր 2. ՀՀ բնակչության ծնելիության, մահացության և բնական 
հավելաճի գործակիցների շարժընթացը 1990−2020 թթ. (‰)21 

 
Պետք է նշել, որ չնայած 1990−2019 թթ. մահացության մակարդակն 

աճել է 2.6 պրոմիլային կետով, այնուհանդերձ, այդ աճը պայմանավորված է 
եղել բացառապես 75 և բարձր տարիքային խմբի անձանց մահվան դեպքե-
րով, իսկ 0−59 (ըստ Ռոսեթի) և 0−64 (ըստ ՄԱԿ-ի) տարիքային խմբերի ան-
ձանց մահվան դեպքերը նվազել կամ մնացել են անփոփոխ22։ Այսպիսով՝ 
մահացության տարիքային գործակիցների ուսումնասիրության արդյունքնե-
րը ևս փաստում են, որ ՀՀ-ում բնակչության ծերացման հիմնական պատ-
ճառներից մեկը ծնելիության անկումն է։  

Ժողովրդագրական ծերացման գործընթացի վրա կարևոր ազդեցություն 

                                                             

20 Տե՛ս Пирожков С.И., Демографическое старение / Народонаселение, Энциклопедический 
словарь. М.: БРЭ, 1994, էջ 112: 

21 Կազմված է ՀՀ ՎԿ տվյալների հիման վրա, https://armstat.am/am/?nid=14 
22 Հաշվարկները կատարել են հեղինակները՝ ըստ ՀՀ ՎԿ տվյալների: 

ունի բնակչության երկարակեցությունը՝ հաշվի առնելով կյանքի սպասվող 
տևողությունը: Եթե 1990 թ. ՀՀ-ում կյանքի սպասվող տևողությունը (ծննդյան 
պահից) 71.8 տարի էր, ապա 2019 թ.` 76.3 տարի (յուրաքանչյուր տարի 
ավելացել է 0.3−0.5 տարով)23: 

Վերջին 30 տարիներին արտագաղթի հետևանքով նվազել է ոչ միայն 
բնակչության թիվը, այլև փոխվել է սեռատարիքային կազմը, նվազել է ծնե-
լիությունը, ծերացել է բնակչությունը։  

Այսպես՝ 1990−2020 թթ. ՀՀ բնակչության թիվը նվազել է 551.6 հազ. 
մարդով կամ 15.7%-ով, ընդ որում, նվազումը պայմանավորված է եղել բացա-
ռապես միգրացիայի բացասական մնացորդով, ինչը դիտարկվող ժամա-
նակաշրջանում կազմել է 1109.3 հազ. մարդ կամ տարեկան, միջին հաշվով, 
արտաքին միգրացիոն շարժի հետևանքով արտերկրում են մնացել շուրջ 
37.0 հազար ՀՀ քաղաքացի։ Դիտարկվող ժամանակաշրջանում արտագաղ-
թը մեծ ազդեցություն է ունեցել բնակչության ծերացման վրա, մասնավորա-
պես՝ 2012−2019 թթ. ՀՀ միգրացիայի բացասական մնացորդը կազմել է 163 
964 մարդ, որի շուրջ 91%-ը կամ 150 980 մարդ ցուցանիշը վերաբերում է  
15-59 տարիքային խմբին: Ընդ որում, արտագաղթածների ավելի քան 65%-ը 
կազմել են վերարտադրողական և աշխատանքային տարիքի քաղաքացի-
ները (20−49 տարիքային խումբ), ինչն էապես ազդել է ոչ միայն ժողովրդա-
գրական ծերացման, այլ նաև բնակչության տարիքային կառուցվածքի տե-
ղաշարժերի (երիտասարդներից դեպի տարեցներ) և ծնելիության մակար-
դակի նվազման վրա24։ 

2020 թ. ՀՀ ժողովրդագրական ծերացման ցուցանիշների մակարդակը 
բարձր է եղել աշխարհի միջին ցուցանիշներից: Մասնավորապես՝ 2020 թ. 
ՀՀ ժողովրդագրական ծերացման մակարդակն աշխարհի միջին ցուցանիշը 
գերազանցել է 3.3 տոկոսային կետով, ամենացածր ցուցանիշ ունեցող 
երկրին՝ ԱՄԷ-ին (1.3%)՝ 11.3 տոկոսային կետով, իսկ ամենաբարձր ցուցանիշ 
ունեցող երկրին՝ Ճապոնիային (28.4%) զիջել է 15.8 տոկոսային կետով: Վե-
րոնշյալ ցուցանիշով Հայաստանն աշխարհի 187 երկրների մեջ զբաղեցնում է 
63-րդ տեղադիրքը՝ գերազանցելով հարևան բոլոր երկրներին (Ադրբեջան, 
Թուրքիա և Իրան), բացի Վրաստանից25: 

ՀՀ-ում ժողովրդագրական ծերացման մակարդակն ըստ սեռի դիտար-
կելիս (գծապատկեր 3) ակնհայտ է դառնում, որ ծերացման մակարդակը 
բարձր է կանանց շրջանում, մասնավորապես՝ 2001 թ. կանանց ծերացման 
մակարդակը կազմել է 11.1%, որն աճել է 3.4 տոկոսային կետով և 2020 թ. 
հասել 14.5%-ի (բարձր է հանրապետական միջին մակարդակից 1.9 տոկո-
սային կետով, իսկ տղամարդկանց ծերացման մակարդակից՝ 4.1 տոկոսային 
կետով)։ Ընդ որում, 2001-2020 թթ. կանանց ծերացման մակարդակն աճել է 
ավելի արագ տեմպերով, քան տղամարդկանցը։ 

 
 

                                                             

23 Տե՛ս Հայաստանի ժողովրդագրական ժողովածու - 2020, ՀՀ ՎԿ, Եր., 2020, էջ 84: 
24 Հաշվարկները կատարել են հեղինակները՝ ըստ ՀՀ ՎԿ տվյալների: 
25 Տե՛ս https://data.worldbank.org/indicator/SP.POP.65UP.TO.ZS?view=chart  

Գծապատկեր 3. ՀՀ ժողովրդագրական ծերացման մակարդակն (65 և բարձր 
տարիքի բնակչության տեսակարար կշիռն ընդհանուր բնակչության 
մեջ) ըստ սեռի, 2001−2020 թթ. (%)26 

 
ՀՀ-ում կանանց շրջանում ծերացման բարձր աստիճանը պայմանավոր-

ված է առանձին տարիքային խմբերում կանանց մահացության ցածր մա-
կարդակով և բարձր տարիքային խմբերի (60 և բարձր) մեծ մասնաբաժնով, 
մասնավորապես՝ գրեթե բոլոր տարիներին 60−79 տարիքային խմբի մահ-
վան դեպքերի շուրջ 55−62%-ը բաժին է ընկել տղամարդկանց, իսկ 60 և 
բարձր տարիքի անձանց մեջ կանանց մասնաբաժինը մշտապես տատանվել 
է 59−61 տոկոսային միջակայքում27: Անհրաժեշտ է նշել, որ կանանց կյանքի 
սպասվող տևողությունը (ծննդյան պահից) դիտարկվող բոլոր տարիներին 
առնվազն 6 տարով միշտ բարձր է տղամարդկանց համանման ցուցանիշից: 

Ըստ Երևան քաղաքի և ՀՀ մարզերի՝ ժողովրդագրական ծերացման 
աստիճանը տարբերվում է աճի տեմպերով (աղյուսակ 2)։ 2001−2020 թթ. 
ինչպես Երևանի, այնպես էլ բոլոր մարզերի ժողովրդագրական ծերացման 
մակարդակները բարձրացել են, ընդ որում, ամենամեծ աճն արձանագրվել է 
Երևանում և Սյունիքի մարզում. ըստ Ռոսեթի սանդղակի համապատասխա-
նաբար ավելանալով 6.6 և 6.0 տոկոսային կետով՝ կազմել են 21,3% և 20,9%, 
իսկ ամենացածրը՝ Արագածոտնի մարզում՝ 2.3 տոկոսային կետով։ 

Ուսումնասիրվող ժամանակաշրջանի բոլոր տարիներին ժողովրդագրա-
կան ծերացման մակարդակը (ըստ ՄԱԿ-ի և Ռոսեթի սանդղակների) բարձր 
է եղել Լոռու, Սյունիքի, Վայոց ձորի և Տավուշի մարզերում, ինչպես նաև 
Երևանում` հանրապետական միջին ցուցանիշը գերազանցելով 1.1−2.1 տո-
կոսային կետով, իսկ Արագածոտնի, Արմավիրի, Արարատի, Կոտայքի և Շի-
րակի մարզերը նշված ցուցանիշով ցածր են եղել հանրապետական միջինից 
0.9−2.6 տոկոսային կետով (աղյուսակ 2)։ 

 

                                                             

26 Կազմել են հեղինակները՝ ըստ ՀՀ ՎԿ տվյալների: 
27 Հաշվարկել են հեղինակները՝ ըստ ՀՀ ՎԿ տվյալների: 

Աղյուսակ 2 
ՀՀ ժողովրդագրական ծերացման մակարդակներն ըստ Երևանի և ՀՀ մարզերի 

2001−2020 թթ. (%)28 

2020 12.6 
(19.3) 

14.7 
(21.3) 

10.3 
(16.5) 

10.5 
(17.4) 

10.0 
(16.8) 

10.0 
(16.2) 

13.2 
(20.2) 

10.6 
(17.5) 

11.5 
(18.4) 

13.7 
(20.9) 

12.8 
(20.4) 

14.3 
(21.1) 

2019 12.3 
(18.8) 

14.5 
(20.9) 

10.1 
(16.0) 

10.2 
(16.7) 

9.8 
(16.2) 

9.8 
(15.6) 

13.0 
(19.8) 

10.3 
(16.9) 

11.3 
(17.8) 

13.2 
(20.1) 

12.6 
(19.6) 

14.0 
(20.5) 

2018 11.9 
(18.1) 

14.0 
(20.3) 

9.8 
(15.3) 

9.8 
(15.9) 

9.4 
(15.3) 

9.4 
(14.9) 

12.7 
(19.1) 

9.9 
(16.2) 

11.0 
(17.2) 

12.6 
(19.3) 

12.1 
(18.7) 

13.7 
(19.9) 

2015 10.9 
(16.2) 

12.7 
(18.5) 

9.3 
(13.7) 

9.1 
(14.0) 

8.7 
(13.4) 

8.7 
(13.1) 

12.1 
(17.5) 

9.0 
(14.2) 

10.1 
(15.3) 

11.5 
(17.0) 

11.1 
(16.4) 

13.0 
(18.2) 

2014 10.7 
(15.7) 

12.4 
(18.0) 

9.3 
(13.3) 

8.9 
(13.5) 

8.5 
(13.0) 

8.6 
(12.7) 

11.9 
(17.1) 

8.9 
(13.7) 

10.0 
(14.8) 

11.3 
(16.4) 

11.1 
(16.0) 

13.0 
(17.9) 

2011 10.5 
(14.7) 

11.6 
(16.8) 

9.5 
(12.8) 

9.0 
(12.5) 

8.7 
(12.1) 

8.6 
(11.9) 

12.1 
(16.3) 

8.8 
(12.7) 

10.0 
(14.0) 

10.9 
(15.1) 

11.0 
(14.9) 

12.9 
(17.2) 

2001 9.8 
(14.3) 

9.7 
(14.7) 

10.0 
(14.2) 

9.5 
(13.4) 

8.8 
(12.8) 

9.2 
(13.2) 

11.1 
(16.0) 

8.1 
(12.1) 

9.4 
(13.9) 

10.4 
(14.9) 

11.7 
(15.8) 

13.3 
(18.3) 

2020/2001 թթ. ծերացման գործակիցների տարբերությունը (տոկոսային կետ) 
Ըստ 
ՄԱԿ-ի 2.8 5.0 0.3 1.0 1.2 0.8 2.1 2.5 2.1 3.3 1.1 1.0 

Ըստ 
Ռոսե-
թի 

5.0 6.6 2.3 4.0 4.0 3.0 4.2 5.4 4.5 6.0 4.6 2.8 

 
Ժողովրդագրական ծերացման հանրապետական միջին ցուցանիշից 

բարձր մակարդակ արձանագրած մարզերում բնակչության ծերացումը պայ-
մանավորված է եղել ինչպես ծնելիության ցածր մակարդակով, այնպես էլ 
աշխատունակ տարիքի անձանց միգրացիայի բացասական մնացորդի բարձր 
ցուցանիշով։ 2000−2010 թթ. նշված մարզերում ծնունդների թիվն ավելացել, 
այնուհետև բարձր տեմպերով նվազել է, իսկ արտագաղթածների 90−92%-ը 
կազմել են 0−59 տարիքի անձինք: Ինչ վերաբերում է Երևան քաղաքում 
բնակչության ծերացմանը, ապա դրա հիմնական պատճառն արտագաղթն է: 
Ուշադրության է արժանի այն հանգամանքը, որ 2012−2020 թթ. Երևան քա-
ղաքից և Լոռու մարզից արտագաղթել են 0−59 տարիքի համապատաս-
խանաբար՝ 23 507 և 22 413 ՀՀ քաղաքացիներ, ինչն այդ տարիքային խմբի 
արտագաղթածների համապատասխանաբար՝ 15.6% և 14.8%-ն է կազմում:  

ՀՀ մնացած մարզերում ժողովրդագրական ծերացման համեմատաբար 
ցածր աստիճանը պայմանավորված է եղել հիմնականում տղամարդկանց 
ծերացման ցածր մակարդակով: Ավելին, մինչև 2011 թ. այդ մարզերում, ըստ 
տղամարդկանց ցուցանիշի (Ռոսեթի սանդղակով), բնակչությունը գտնվել է 
ծերացման շեմին: 

Այսպիսով՝ կարող ենք արձանագրել, որ ծնելիության խթանման ուղղու-
թյամբ իրականացվող միջոցառումները չեն ապահովել սպասված արդյուն-
                                                             

28 Հաշվարկել են հեղինակները՝ ըստ ՀՀ ՎԿ տվյալների: 

քը, ուստի անհրաժեշտություն է առաջանում մշակելու ծնելիության խթան-
ման նոր մոդել:  

Քանի որ ժողովրդագրական ծերացումը միջազգային կազմակերպու-
թյունների կողմից չափվում է բնակչության մեդիանական տարիքի միջոցով, 
հաշվարկել ենք ՀՀ բնակչության մեդիանական տարիքի ցուցանիշը (ըստ 
սեռի, ինչպես նաև հանրապետական և մարզային կտրվածքով)։ 

1970−2020 թթ. ՀՀ բնակչության մեդիանական տարիքը բարձր է եղել 
աշխարհի միջին և ցածր եկամուտներ ունեցող երկրների միջին ցուցանիշ-
ներից, սակայն ցածր է Եվրոպայի, Հյուսիսային Ամերիկայի և բարձր եկա-
մուտ ունեցող այլ երկրների միջին ցուցանիշից։ ՄԱԿ-ի տվյալները փաստում 
են, որ վերջին տասնամյակների ընթացքում աշխարհի բնակչության մեդիա-
նական տարիքը բարձրացել է (յուրաքանչյուր 5 տարվա հաշվով ավելացել է 
շուրջ 1 տարով՝ ըստ միջին հաշվարկների): Եթե 1970 թ. աշխարհի բնակչու-
թյան կեսը 22 տարեկանից ցածր տարիքի էր, ապա 2020 թ. մեդիանական 
տարիքն արդեն հասել է 31-ի: Ըստ ՄԱԿ-ի կանխատեսումների՝ այս միտումը 
կպահպանվի առաջիկա 50 տարիների ընթացքում, և 21-րդ դարի 2-րդ կեսին 
աշխարհի բնակչության 50%-ը կլինի 40 տարեկանից բարձր տարիքի29:  

Վերջին 30 տարվա ընթացքում ՀՀ բնակչության մեդիանական տարիքը 
բարձրանալով 8.9 տարով (տարեկան միջին հաշվով 0.3 տարի)՝ 2020 թ. 
կազմել է 36.1 տարի։ Ընդ որում, 1990−2000 թթ. ընթացքում մեդիանական 
տարիքը բարձրացել է 3.4 տարով, իսկ 2000−2010 թթ. և 2010−2020 թթ. 
ժամանակահատվածներում համապատասխանաբար՝ 2.5 և 3.0 տարով։ 
Նշված ցուցանիշով ՀՀ-ն աշխարհի 189 երկրների շարքում 2000 թ. զբա-
ղեցրել է 51-րդ տեղադիրքը, 2010 թ.՝ 60-րդը, իսկ 2020 թ.՝ 65-րդը30: 

2010−2020 թթ. կանանց մեդիանական տարիքը բարձր է եղել ինչպես 
ամբողջ բնակչության, այնպես էլ տղամարդկանց մեդիանական տարիքից 
(գծապատկեր 4)։ Նշյալ ժամանակահատվածում կանանց մեդիանական 
տարիքը բարձրացել է 3.1 տարով, իսկ տղամարդկանցը՝ 2.9 տարով: 

 

 
 

Գծապատկեր 4. ՀՀ բնակչության մեդիանական տարիքի շարժընթացն ըստ սեռի 
2010−2020 թթ.31 

                                                             

29 Տե՛ս ՄԱԿ-ի բնակչության մեդիանական տարիքի տվյալների բազա: 
30 Տե՛ս նույն տեղը: 
31 Կազմվել է հեղինակների հաշվարկների հիման վրա: 

Պետք է նշել, որ 2010−2020 թթ. բնակչության մեդիանական տարիքն 
ավելացել է Երևան քաղաքում և ՀՀ բոլոր մարզերում, սակայն առավել 
արագ աճի միտումներ արձանագրվել են վերջին 5 տարիների ընթացքում 
(աղյուսակ 3), ընդ որում՝ Երևանում, Լոռու և Շիրակի մարզերում մեդիանա-
կան տարիքի աճը կազմել է մինչև 3 տարի, Արագածոտնի, Վայոց ձորի և 
Տավուշի մարզերում՝ 3−3.5 տարի, իսկ մնացած մարզերում՝ 3.5 և ավելի 
տարի: Դիտարկվող բոլոր տարիներին Երևան քաղաքի, Լոռու, Սյունիքի և 
Տավուշի մարզերում բնակչության մեդիանական տարիքը բարձր է եղել հան-
րապետական միջին մակարդակից: Հատկանշական է, որ Վայոց ձորի մար-
զում նշված ցուցանիշը 2010 թ. հանրապետական միջին մակարդակից ցածր 
էր, սակայն աճի առաջանցիկ տեմպերի շնորհիվ արդեն 2020 թ. հավասար-
վել է հանրապետական միջինին: 

Աղյուսակ 3 
ՀՀ բնակչության մեդիանական տարիքի շարժընթացը Երևանում և  

ՀՀ մարզերում 2010-2020 թթ.՝ ըստ տարիների32 
 

 2010 2011 2012 2013 2014 2015 2016 2017 2018 2019 2020 2020/ 
2010 

2020/ 
2015 

2015/ 
2010 

Հայաստան 33.1 33.2 33.4 33.7 34.0 34.3 34.6 35.0 35.4 35.8 36.1 3.0 1.9 1.1 
Երևան 34.9 34.9 35.1 35.3 35.6 35.8 36.2 36.6 37.0 37.4 37.6 2.7 1.7 1.0 
Արագածոտն 31.3 31.3 31.5 31.7 32.0 32.4 32.7 33.1 33.5 34.0 34.4 3.1 2.0 1.1 
Արարատ 31.3 31.3 31.6 32.0 32.3 32.6 31.8 33.4 33.9 34.3 34.8 3.6 2.2 1.4 
Արմավիր 31.2 31.3 31.6 32.0 32.3 32.7 33.1 33.6 34.0 34.5 35.0 3.8 2.3 1.5 
Գեղարքու-
նիք 

30.7 30.7 31.1 31.4 31.8 32.2 32.6 33.1 33.6 34.1 34.6 3.9 2.3 1.6 

Լոռի 34.0 34.0 34.1 34.3 34.5 34.6 34.8 35.0 35.3 35.6 35.9 1.9 1.3 0.6 
Կոտայք 31.7 31.8 32.0 32.3 32.7 33.0 33.4 33.8 34.3 34.7 35.1 3.5 2.1 1.4 
Շիրակ 32.6 32.6 32.7 32.9 33.1 33.3 33.6 33.9 34.3 34.7 35.0 2.5 1.7 0.8 
Սյունիք 33.8 33.8 34.2 34.5 35.0 35.4 35.8 36.4 36.9 37.2 37.7 3.9 2.3 1.6 
Վայոց ձոր 32.1 32.9 33.2 33.4 33.7 33.9 34.3 34.6 35.1 35.6 36.1 3.2 2.2 1.0 
Տավուշ 33.8 33.9 34.3 34.7 35.0 35.2 35.6 35.9 36.3 36.7 37.1 3.3 1.9 1.3 

 

Ժողովրդագրական ծերացման գործընթացները և հասարակական 
կյանքի տարբեր կողմեր փոխկապված են (գծապատկեր 5)։ Վերլուծության 
արդյունքները թույլ են տալիս առանձնացնել բնակչության ծերացման երեք 
մակարդակ. միկրո (անհատական ծերացում), մեզո (տնային տնտեսություն-
ների և ընտանիքների ծերացում) և մակրո (բնակչության ծերացում)։ Առանձ-
նացված յուրաքանչյուր մակարդակում ժողովրդագրական ծերացման հե-
տևանքներն ուղղակի ազդեցություն են ունենում հասարակության կենսա-
գործունեության առանձին ոլորտների վրա: Կյանքի սպասվող տևողության 
մեծացումը (անհատական ծերացում) հանգեցնում է բնակչության մեջ տա-
րեց անձանց մասնաբաժնի աճի (ժողովրդագրական տեսանկյուն), ինչի հե-
տևանքով ավելանում է աշխատունակ տարիքի բնակչության (տնտեսական 
ծանրաբեռնվածություն), ինչպես նաև առողջապահական կազմակերպու-
թյունների և սոցիալական պաշտպանության համակարգի ծանրաբեռնվա-
ծությունը (սոցիալական տեսանկյուն)։ Մեզոմակարդակում տնտեսական 
տեսանկյունը հանդես է գալիս ծերացող տնային տնտեսությունների սպառո-

                                                             

32 Կազմվել է հեղինակների հաշվարկների հիման վրա: 

ղական վարքագծի փոփոխությամբ: Վերջինիս, որպես կանոն, հետևում է 
համախառն պահանջարկի նվազումը, տնտեսական աճի դանդաղումը։ Ժո-
ղովրդագրական և սոցիալական տեսանկյուններն արտահայտվում են ըն-
տանեկան դրությամբ (ընտանիքներում երեխաների թվի նվազում ու ծնող-
ների միջին տարիքի աճ) և արժեքային համակարգով: Մակրոմակարդակը 
բնութագրվում է պետական բյուջեի և կենսաթոշակային համակարգի ծան-
րաբեռնվածության ավելացմամբ (տնտեսական տեսանկյուն), ինչպես նաև 
տարեց անձանց նկատմամբ քաղաքականության փոփոխությամբ (սոցիալա-
կան և ժողովրդագրական տեսանկյուններ)։ 
   
 
 
 
 
 
 
 
 
 
 
 
 
 
 
 
 
  
 
 
 
 

Գծապատկեր 5. Ժողովրդագրական ծերացում. գործոններ և հետևանքներ33 
 

Այսպիսով՝ հետազոտության արդյունքում բնակչության ծերացման հե-
տևանքները կարելի է ներկայացնել հետևյալ երեք հիմնական խմբերով (աղ-
յուսակ 4)՝ ժողովրդագրական (բնակչության տարիքային կառուցվածքի և վե-
րարտադրության տեսակի փոփոխություն), տնտեսական (աշխատանքի շու-
կայի փոխակերպում, կենսաթոշակային ծանրաբեռնվածության ավելացում և 
այլն) և սոցիալական (առողջապահական ու սոցիալական պաշտպանության 
բյուջետային ծախսերի աճ, սոցիալական ենթակառուցվածքների վրա սո-
ցիալական ծանրաբեռնվածության ավելացում և այլն)։ 

 

                                                             

33 Կազմվել է ըստ հեղինակների հետազոտության արդյունքների: 

Ժողովրդագրական 
անցում 

Մահացության և կյանքի 
սպասվող տևողության աճ 

Ծնելիության  
անկում 

Անահատական  
ծերացում 

Միգրացիոն գործընթաց-
ների ինտենսիվության 

բարձրացում 

Տնային տնտեսությունների 
ծերացում 

Բնակչության  
ծերացում 

 

Հետևանքներ` 
տնտեսության, 
կրթության, 
մշակույթի 
առողջապահության, 
սոցիալական 
պաշտպանության, 
շրջակա միջավայրի 
վրա և այլն 

 

Գործոններ Ծերացում 

 

Հետևանքներ 

 
Միկրոմակարդակ 

Մակրոմակարդակ 

Աղյուսակ 4 
Ժողովրդագրական ծերացման հետևանքները34 

 

Հետևանքների բնույթը Հետևանքների բովանդակությունը 
Ժողովրդագրական 
տեսանկյուն 

• բնակչության սեռատարիքային կազմի վատթարացում 
• բնակչության ծնելիության գործընթացի զարգացման համար 

ավելի նեղ հեռանկարային հենքի ձևավորում 
• բնակչության մահացության գործընթացի զարգացման համար 

ավելի լայն հեռանկարային հենքի ձևավորում 
• բնակչության վերարտադրության փոխակերպում դեպի սե-

րունդների ավելի նեղ (սահմանափակ) փոխարինման կողմը և 
այլն 

Տնտեսական 
տեսանկյուն 

• երկրի աշխատանքային ռեսուրսների հավելաճի կրճատում և 
աշխատանքի փոխարինման գործընթացի վատթարացում 

• զբաղված բնակչության միջին տարիքի ավելացում 
• աշխատունակ տարիքի և աշխատող բնակչության ծանրա-

բեռնվածության (խնամառության) ավելացում՝ ի հաշիվ տարեց 
անձանց 

Սոցիալական 
տեսանկյուն 

• հասարակության կողմից աջակցության կարիք ունեցող տարեց 
բնակչության թվի աճ 

• տարեց անձանց սոցիալական պաշտպանության վրա կատար-
վող բյուջետային ծախսերի կայուն աճ 

• երկրի սոցիալական ենթակառուցվածքների վրա ծանրա-
բեռնվածության ավելացում՝ ծերացող հասարակությանը 
զուգընթաց 

• սոցիալ-տնտեսական քաղաքականության ուղղությամբ մշակ-
ված միջոցառումների բարելավում և մշտադիտարկում՝ համա-
պատասխանեցնելով միջազգայնորեն ընդունված արժանա-
վայել կենսապայմաններ ունենալու տարեցների իրավունքին 

 
Վերոնշյալ ուսումնասիրությունից հետևում է, որ «ծերացող» երկրների 

կառավարությունները սոցիալ-տնտեսական քաղաքականության մշակման 
ժամանակ պետք է հաշվի առնեն թվարկված երեք տեսանկյունները՝ օգտա-
գործելով կանխատեսման մեթոդներ։ Բնակչության ծերացման անշրջելիու-
թյունը, ինչպես նաև դրա իներցիոն բաղադրիչը, հնարավորություն կընձեռեն 
կատարելու բավականին իրատեսական կանխատեսումներ (թե՛ կարճաժամ-
կետ, թե՛ միջնաժամկետ հեռանկարի համար)։ 
 

Եզրակացություններ: Ժողովրդագրական գործընթացների փոփոխություն-
ները նոր մարտահրավերներ են ծնել և՛ զարգացած, և՛ զարգացող երկրների, 
այդ թվում՝ ՀՀ-ի համար:  

Մեր հանրապետությունը (ըստ ՄԱԿ-ի ժողովրդագրական ծերացման 
սանդղակի՝ 1993 թ-ից, իսկ ըստ Ռոսեթի՝ 1996 թ-ից) 20-րդ դարի վերջից 
համարվել է ծերացող, քանի որ բնակչության կառուցվածքում 65 (60) և 
բարձր տարիքի բնակչության մասնաբաժինը գերազանցել է ծերացման 
սանդղակով սահմանված շեմերը։ Ըստ ՄԱԿ-ի՝ ՀՀ-ում 2020 թ. ծերացման 
մակարդակը կազմել է 12.6%, իսկ ըստ Ռոսեթի՝ 19.3%։ Ուսումնասիրության 
արդյունքները ցույց են տվել, որ 2018 թ-ից Հայաստանը դասվում է ծերաց-
ման բարձր մակարդակ ունեցող երկրների շարքին (ըստ Ռոսեթի սանդ-
ղակի):  

                                                             

34 Կազմվել է ըստ հեղինակների հետազոտության արդյունքների: 

Գլոբալ մակարդակով բնակչության ծերացման տեղադիրքերի ուսում-
նասիրությունը ցույց է տվել, որ 2020 թ. ծերացման ցուցանիշով ՀՀ-ն աշ-
խարհի 187 երկրների մեջ զբաղեցրել է 63-րդ տեղադիրքը, իսկ սահմանա-
կից երկրներից միայն Վրաստանն է, որ ծերացման ցուցանիշով գերազան-
ցել է Հայաստանին: 

Այսպիսով՝ մասնագիտական գրականության ուսումնասիրությունը և ՀՀ 
ժողովրդագրական գործընթացները բնութագրող ցուցանիշների վերլուծու-
թյունը թույլ են տալիս առանձնացնել ժողովրդագրական ծերացման հետևյալ 
հիմնական բնութագրերը. 

• համընդհանրություն. աշխարհի և դրա առանձին տարածաշրջաննե-
րի բնակչությունը դառնում է ծեր, 

• անշրջելիություն. նեղացող վերարտադրության և կյանքի սպասվող 
միջին տևողության մեծացումը երկրներում (մարզերում) հանգեցնում 
է բնակչության ծերացման, 

• հետևանքների բազմազանություն. ժողովրդագրական ծերացումը 
համակարգային երևույթ է, որն անհատի, տնային տնտեսության և 
ամբողջ բնակչության մակարդակով շոշափում է կենսագործունեու-
թյան գրեթե բոլոր ոլորտները: 

ՀՀ-ում ժողովրդագրական ծերացման գործընթացի վերլուծությունից 
ակնհայտ է դառնում, որ բնակչության ծերացման գլխավոր պատճառներից 
մեկը ծնելիության մակարդակի անկումն է: Եթե 1990 թ. ծնելիության ընդհա-
նուր գործակիցը 22.5‰ էր, ապա ներկայումս այդ ցուցանիշը կրճատվել է 
շուրջ երկու անգամ՝ 2020 թ. կազմելով 12.3‰: Չնայած հանրապետությունում 
1990−2019 թթ. մահացության մակարդակն աճել է 2.6 պրոմիլային կետով, 
սակայն այդ աճը բացառապես պայմանավորված է եղել 75 և բարձր տարի-
քային խմբի անձանց մահվան դեպքերով: Բացի այդ, կարող ենք արձանա-
գրել, որ բնակչության ծերացման վրա նշանակալի ազդեցություն է ունեցել 
միգրացիայի բացասական մնացորդը, որը 2012−2019 թթ. կազմել է 163 964 
մարդ, ընդ որում՝ շուրջ 91%-ը բաժին է ընկել 15-59 տարիքային խմբին: 

ՀՀ-ում ժողովրդագրական ծերացման մակարդակն ըստ սեռի դիտար-
կելիս պարզվեց, որ ծերացման մակարդակը բարձր է կանանց շրջանում: 
2020 թ. կանանց ծերացման մակարդակը կազմել է 14.5% (հանրապետական 
միջին մակարդակից բարձր է 1.9 տոկոսային կետով, իսկ տղամարդկանց 
ծերացման մակարդակից՝ 4.1 տոկոսային կետով)։  

Ժողովրդագրական ծերացման մակարդակն ըստ մարզերի վերլուծելիս 
ակնհայտ է դառնում, որ ուսումնասիրված ժամանակահատվածում ժո-
ղովրդագրական ծերացման մակարդակը (ըստ ՄԱԿ-ի և Ռոսեթի սանդ-
ղակների) բարձր է եղել Լոռու, Սյունիքի, Վայոց ձորի և Տավուշի մարզերում, 
ինչպես նաև Երևանում: Կարելի է արձանագրել, որ ծերացման բարձր մա-
կարդակ ունեցող մարզերում ծերացման հիմնական պատճառներն են ծնե-
լիության ցածր մակարդակը և աշխատունակ տարիքի անձանց միգրացիայի 
բացասական մնացորդի բարձր ցուցանիշը: Վերոնշյալի համատեքստում, 
առաջարկվում է մշակել ծնելիության խթանման նոր մոդել (հաշվի առնելով 
նաև մարզային առանձնահատկությունները), քանի որ նախկինում մշակված 
և իրագործված ծրագրերն, ըստ էության, չեն ապահովել ցանկալի արդյունք: 
Բացի այդ, ակնհայտ է դառնում, որ արտագաղթի կանխարգելման ուղղու-



 

ՍՈՑԻԱԼԱԿԱՆ ՔԱՂԱՔԱԿԱՆՈՒԹՅՈՒՆ 

 

111 

թյամբ իրականացվող միջոցառումները ևս ձախողված են. արտագաղթած-
ների ավելի քան 65%-ը վերարտադրողական և աշխատանքային տարիքի 
քաղաքացիներն են: Հետևաբար՝ միգրացիայի կանխարգելման ուղղությամբ 
իրականացվող քաղաքականությունը ևս կարիք ունի վերափոխման: 

ՀՀ-ում մեդիանական տարիքի հաշվարկները ցույց են տվել, որ վերջին 
30 տարվա ընթացքում բնակչության մեդիանական տարիքը բարձրացել է 
8.9 տարով և 2020 թ. կազմել 36.1 տարի։ Բացի այդ, 2010−2020 թթ. բնակ-
չության մեդիանական տարիքը բարձրացել է Երևան քաղաքում և ՀՀ բոլոր 
մարզերում (վերջին 5 տարիների ընթացքում ավելի արագ):  

Ուսումնասիրության արդյունքները փաստում են, որ ՀՀ-ում ժողովրդա-
գրական ծերացման գործընթացը շարունակում է ունենալ աճի միտում` առա-
ջացնելով ազգային անվտանգության սուր հիմնախնդիրներ: Հետևաբար՝ 
ծերացման հետևանքների մեղմման նպատակով քաղաքականություն մշակե-
լիս պետք է հաշվի առնել ժողովրդագրական, տնտեսական և սոցիալական 
տեսանկյունները: 

